Nafarroako Parlamentuko Mahaiak, 2014ko apirilaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, enpleguko politika aktiboetarako bideratzen den finantziazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko apirilaren 7an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Ekonomia, Ogasun, Industria eta Enplegu Departamentuak idatziz erantzun dezan:

Nafarroako Enplegu Zerbitzuko zuzendari kudeatzaileak apirilaren 3an informatu zuenez, Nafarroako Gobernuaren estimazioen arabera 13,5 milioi euro ingurukoa izanen da 2014an Estatutik enplegurako politika aktiboetarako helduko den finantzaketa.

2014rako aurreikusitako lau jarduketa-ildo nagusiak ere xehakatu zituen, ildo bakoitzeko jarduketa nagusien zehaztasunak emanda.

Halaber, jarduketa batzuen kasuan Europaren finantzaketa ere badagoela adierazi zen.

Hona galderak:

– Estatutik datozen 13,5 milioiez gain, Europako funtsen zer finantzaketa-bolumen egonen da enplegurako politika aktiboetarako, aurreikuspenen arabera?

– Finantzaketa horrek izaera finalista izan ohi duenez eta ezin denez beste helburu batera bideratu, García Malo andreak azaldutako zer ekintza zehatzetara dago bideratuta, eta zein dira ezarritako kofinantzaketa-ehunekoak?

